
ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᒻᒪᓗ ᓄᓇᓕᓕᒫᓂ ᑎᒦᑦ ᑲᑎᓯᔪᑦ ᓄᓇᓕᓐᓂ ᓯᕗᓕᕐᑎᓂᒃ 

ᖃᓄᕐᑑᖃᑎᒋᑦᓱᒋᑦ ᐃᓄᐃᑦ ᓄᓇᕕᒻᒥᐅᑉ ᐃᓄᓯᕐᒥᑎᒍᑦ ᖃᓄᐃᖕᖏᓂᕐᓴᐅᓚᕿᐅᑎᑦᓴᖏᓐᓂᒃ 

 

ᑰᑦᔪᐊᖅ, ᑯᐯᒃ, ᓅᕕᒻᐱᕆ 29, 2023 — ᑲᑎᕕᒃ ᓄᓇᓕᓕᒫᑦ ᑲᕙᒪᖓ (ᑫᐋᔩ) ᐊᒻᒪᓗ ᒪᑭᕝᕕᒃ ᑯᐊᐳᔦᓴᒃᑯᑦ 

ᑲᑎᓯᓚᐅᕐᑐᑦ ᐃᓘᓐᓀᓂᒃ 14-ᓂ ᓄᓇᕕᒻᒥ ᓄᓇᓕᓐᓂ ᓯᕗᓕᕐᑎᓂᒃ ᑕᕝᕙᓂ ᐱᓇᓱᐊᕈᓯᕐᒥ ᐅᖃᐅᓯᖃᕐᓱᑎᒃ ᖃᓄᖅ 

ᐅᓪᓗᒥ ᓄᓇᓕᓕᒫᓂ ᐃᓱᒪᒃᑯᑦ ᖃᓄᐃᖕᖏᓯᐊᕆᐊᖃᕐᓂᖅ ᐱᕙᓪᓕᓚᕿᒐᔭᕐᒪᖔᑦ.  

 

ᓄᓇᓕᓐᓂ ᓯᕗᓕᕐᑏᑦ ᐅᖃᐅᓯᖃᓚᐅᕐᑐᑦ ᐅᓪᓗᒥ ᐃᓱᒪᒃᑯᑦ ᐊᒻᒪᓗ ᐃᓅᖃᑎᒌᓐᓂᑯᑦ ᖃᓄᐃᑦᑐᑰᕈᑕᐅᕙᓕᕐᑐᓂᒃ 

ᓄᓇᕕᓕᒫᒥ. ᓄᓇᕕᒻᒥ ᐃᓗᓯᓕᕆᔨᒃᑯᑦ, ᓄᓇᕕᒻᒥ ᐳᓖᓯᒃᑯᑦ, ᐅᖓᕙ ᑐᓚᑦᑕᕕᒃ ᐊᒻᒪᓗ ᐃᓅᓕᑦᓯᕕᒃ ᐋᓐᓂᐊᕖᒃ 

ᑲᑎᒪᔪᓃᓚᐅᕐᒥᔪᑦ.  

 

ᓄᓇᕕᒃ ᐊᑦᔨᒋᔭᐅᖕᖏᑐᖅ, ᓯᓚᕐᔪᐊᑉ ᖁᑉᐸᖓᑕ ᐅᐊᓐᓂᐊᕙᓯᖓᓃᑦᑐᓂ ᓄᓇᕐᓚᐅᓈᕐᑎᓱᑎᒃ, ᐅᖓᓯᑦᑕᖃᕐᓱᓂ 

ᓄᓇᓕᓐᓂᒃ, ᑎᒻᒥᔫᒃᑯᑦ ᑭᓯᐊᓂ ᐅᖓᓯᑦᑐᒥᑦ ᑎᑭᑕᐅᒍᓐᓇᓱᓂ, ᐃᓚᒋᔭᐅᔪᖅ ᑳᓇᑕᒥ ᐅᕕᒃᑲᕙᓪᓗᓂᒃ ᐃᓄᑦᑕᓕᓐᓄᑦ. 

ᑭᖑᓪᓕᐹᒥ ᑕᓪᓕᐅᒪᔪᕐᑑᓈᕐᑎᑐᓂ ᐊᒥᓲᖕᖏᑐᓂ, ᑕᒪᓐᓇ ᓄᓇ ᓈᒻᒪᖁᐊᕇᑦᑎᓯᓂᖃᕐᓯᒪᓕᕐᑐᖅ ᐅᓪᓗᑕᒫᑦ 

ᐊᒥᓱᐃᓂᒃ, ᐱᔭᕆᐊᑐᔪᓂᒃ ᑭᖕᖒᒪᓇᕐᑐᓂᒃ ᐊᒻᒪᓗ ᐅᐃᒪᓇᕐᑐᖁᑎᖏᓐᓂᒃ ᐃᓄᖏᑦᑕ, ᐱᓇᓱᕝᕕᖏᑦᑕ, ᐊᒻᒪᓗ 

ᑲᕙᒪᒃᑯᓂᒃ. ᓱᑲᑦᑐᒥᒃ ᓄᑖᔦᑦ ᓄᐃᑎᕐᑕᐅᑲᓪᓚᓂᖏᑦ ᓄᐃᑦᓯᓚᕿᐅᑕᐅᓯᒪᔪᑦ ᐅᓄᕐᑐᓂᒃ ᓄᓇᒥᓂᑕᕐᓂᒃ ᐱᑦᓴᑕᕐᓂᓄᑦ 

(ᑰᓐᓂᒃ ᐃᑯᒪᐅᑎᓕᐅᕐᑐᓄᑦ ᐊᒻᒪᓗ ᕿᒪᒃᑲᑯᓄᑦ ᐅᔭᕋᕐᓂᐊᕕᕕᓂᕐᓄᑦ) ᐊᒻᒪᓗ ᑕᑯᑦᓴᐅᓱᑎᒃ ᐊᓯᑦᔨᑐᕆᐊᖃᕐᓃᑦ 

ᓯᓚᐅᑉ ᐊᓯᑦᔨᐸᓪᓕᐊᓂᖓ ᒪᓕᑦᓱᒍ, ᐆᒪᔪᐃᑦ ᓂᒪᓲᒍᓂᖏᑦ, ᐊᒻᒪᓗ ᓄᓇᓕᓐᓂ ᐃᓅᖃᑎᒌᓄᐊᖓᔪᑦ 

ᐱᓀᓗᑦᓯᓚᕿᑦᓱᑎᒃ.  

 

ᐃᓱᒪᒃᑯᑦ ᐊᑦᑕᓀᑦᑐᒦᓐᓂᖅ ᐊᒻᒪᓗ ᒪᑭᑕᒐᓱᐊᕈᑎᑦᓴᑎᒍᑦ ᖃᓄᐃᖕᖏᓯᐊᕐᓂᖏᑦ ᓄᓇᕕᒻᒥᐅᑦ 

ᐅᐃᒪᓇᕐᑐᖁᑎᒋᔭᐅᓂᕐᐸᐅᕗᑦ ᒪᑭᕝᕕᑯᓐᓄᑦ ᐊᒻᒪᓗ ᑫᐋᔩᒃᑯᓄᑦ. ᐃᓱᒪᒃᑯᑦ ᖃᓄᐃᖕᖏᓯᐊᕐᓂᓄᑦ ᐱᒐᓱᐊᒻᒪᕆᓐᓇᑐᑦ 

ᓄᓇᓕᓕᒫᓂ ᐱᕙᓪᓕᐊᑎᑕᐅᓯᒪᔪᓂᒃ ᖃᓄᐃᓕᖕᙰᓚᖀᓂᐅᔭᕐᓱᑎᒃ. ᑲᒪᒋᔭᐅᖕᖏᑯᑎᒃ ᐃᓅᖃᑎᒌᓂ ᐊᒻᒪᓗ 

ᐃᓗᓯᕐᓱᓂᕐᓄᑦ ᐱᓀᓗᑌᑦ, ᖃᓄᐃᓕᖕᖓᑕᐅᓯᒪᓚᕿᓚᖓᒻᒪᑕ ᓄᓇᕕᒻᒥᐅᑦ ᑖᕗᖓᓕᒫᖅ ᐃᓅᖃᑦᑕᓛᕐᑐᑦ 

ᑎᑭᕋᑕᕐᓗᒋᑦ.  

 

ᑫᐋᔩ ᑲᔪᓯᑎᑦᓯᔪᖅ ᐱᓇᓱᐊᖃᑎᖃᕐᐸᓂᕐᒥᓂᒃ ᓄᓇᓕᓕᒫᓂ ᑎᒥᓂᒃ, ᓄᓇᓕᓐᓂ ᓯᕗᓕᕐᑎᓂᒃ ᐊᒻᒪᓗ ᐃᓚᐅᔪᓂᒃ 

ᓄᓇᓕᓐᓃᑐᓂᒃ ᑭᒡᒐᑐᕐᑎᓂᒃ, ᐃᓚᐅᑎᓗᒋᑦ ᑯᐯᑉ ᑲᕙᒪᖓ, ᑲᒪᒋᓚᖓᓕᕐᓗᒍ ᐱᒪᕆᐅᓂᕐᐹᓄᑦ ᐃᓚᐅᔪᑦ, 

ᐅᐃᒪᓇᕐᓂᐹᑦ, ᐊᒻᒪᓗ ᐊᕐᓱᕈᓐᓇᑐᐃᑦ ᐃᓱᐃᓪᓕᖓᓕᕐᑐᑦ - ᐃᓱᒪᒃᑯᑦ ᐃᓗᓯᕐᓱᓂᖅ ᐊᒻᒪᓗ ᒪᑭᑕᒐᓱᐊᕈᑎᑦᓴᖃᕐᓂᓄᑦ 

ᐱᓚᕿᑦᓯᐊᕈᑎᑦᓴᖏᑦ ᓄᓇᕕᒻᒥᐅᑦ ᐃᓄᐃᑦ.  

 

ᐅᖃᐅᓯᐅᓚᐅᕐᑐᑦ: 

“ᓄᐃᑎᕆᓂᖅ ᓱᕐᕋᑕᖕᖏᑐᓂᒃ ᐱᕙᓪᓕᐊᓯᐊᕈᑎᑦᓴᓂᒃ ᐊᒻᒪᓗ ᐊᑦᑕᓀᑦᑐᒦᑦᑎᓯᓂᖅ ᐃᓘᓐᓀᓂᒃ ᓄᓇᕕᒻᒥᐅᓂᒃ 

ᑕᒡᒐᐅᑎᑕᐅᒍᓐᓇᑐᖅ ᐱᔪᓐᓇᓂᖓᓄ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐊᒻᒪᓗ ᑮᓇᐅᔭᖃᕐᑎᓯᔨᒋᓲᑦᑕ 

ᑕᒡᒐᐅᑎᒍᓐᓇᓯᓗᒋᑦ ᑭᖕᖒᒪᔭᖏᑦ ᖃᓄᐃᓕᖕᖓᒍᐊᕐᑐᖁᑎᑦᑕ. ᑯᐯᑉ ᑲᕙᒪᖓᓂᒃ ᑎᓕᐅᕆᕗᒍᑦ ᐅᕙᑦᑎᓂᒃ 

ᐱᓇᓱᐊᖃᑎᖃᖁᓕᕐᓱᒋᑦ ᓄᐃᑦᓯᖃᑎᒋᓗᒋᑦ ᐊᒻᒪᓗ ᐊᑐᕋᑦᓴᑖᕐᑎᓗᒋᑦ ᐱᓀᓗᑕᕐᓂᒃ ᐋᕐᕿᓱᐃᓚᖓᔪᑦ 

ᓅᑦᓯᓚᕿᐅᑕᐅᓗᑎᒃ ᓄᓇᕕᒻᒥᐅᓂᒃ ᖃᓂᓪᓕᑎᕐᓗᒋᑦ ᒪᓕᒐᑦᓴᓯᐊᖏᓐᓄᑦ ᑎᑭᐅᑎᓗᒍ ᐃᓗᓯᕐᓱᓂᖅ ᐊᒻᒪᓗ 

ᖃᓄᐃᖕᖏᓯᐊᕐᓃᑦ ᐊᓐᓂᕆᔭᐅᔪᑦ ᑯᐯᑉ ᑲᕙᒪᖓᓄᑦ.” 

        ̶  ᕼᐃᓪᑕ ᓯᓅᐹᓪ, ᑐᑭᒧᐊᑦᑎᓯᔨ 

_________ 

 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᑲᔪᓯᑎᑦᓯᓲᖅ ᓱᓇᒥᑦᑐᓂᒃ ᑭᓇᓕᒫᒃᑯᓂᒃ ᑭᒡᒐᑐᕈᑎᓂᒃ ᓄᓇᕕᒻᒥᐅᓂᒃ ᔦᒥᔅ ᐯ ᐊᒻᒪᓗ 

ᑯᐯᒃ ᑕᕐᕋᖓᑕ ᐊᖏᖃᑎᒌᒍᑎᐅᑉ ᐊᑖᓂ (1978). ᑫᐋᔩ ᐊᐅᓚᑕᐅᓂᓕᒃ 17-ᓄᑦ ᐃᓚᐅᔪᓄᑦ ᑲᑎᒪᔨᖏᓐᓄᑦ 

ᓂᕈᐊᕐᑕᐅᒪᔪᓄᑦ ᓄᓇᓕᓐᓂᒃ ᑭᒡᒐᑐᕐᑎᐅᓚᖓᑎᓗᒋᑦ ᐱᓯᒪᑦᓱᑎᒃ 14-ᓂᑦ ᑕᕐᕋᒥ ᓄᓇᓕᖏᓐᓂᑦ ᓄᓇᕕᐅᑉ, 

ᓂᕈᐊᕐᑕᐅᒪᔪᕐᓗ ᑐᑭᒧᐊᑦᑎᓯᔨ ᐊᒻᒪᓗ ᑐᑭᒧᐊᑦᑎᓯᔨᐅᑉ ᑐᖓᓕᐊ, ᐊᒻᒪᓗ ᐊᖓᔪᕐᖄᖓ ᓇᔅᑲᐲᑦ ᓄᓇᖃᕐᖄᓯᒪᔪᑦ 

ᒐᐅᒐᐅᒑᓯᑲᒪᒥᐅᑦ. 

_________ 

ᑐᓴᕆᐊᕐᕕᓴᖅ: ᑎᐊᓂ ᐊᐳᑦ, APR / ᑐᓴᐅᒪᐅᑎᓕᕆᓂᕐᓂᒃ ᑲᒪᔨᒻᒪᕆ / ᐅᖄᒍᑎᖓ: 819-964-2961, ext. 2250 / 

media@krg.ca 

 


